
				এই পাতাটির মুদ্রণ সংশোধন করা প্রয়োজন। 
| ৫৬৯ ৷
বিদ্যাধর নামক সেই মন্ত্রজ্ঞ পুরুষকে বহু স্ববর্ণ দান করবেন বলিয়। প্রতিজ্ঞাপূর্বক রাজা সেই চিত্র নামক নাগরাজকে আনিবার জন্য প্রার্থনা করায় তিনি তজ্জন্য হস্তিনাপুরে গমন করিলেন । ৩৯ ৷
তথায় স্নিগ্ধ শ্যামল পাদপ-শোভিত কাননপ্রান্তে তিনি আকাশপ্রভ নাগরাজের বাসস্থান দেখিতে পাইলেন । ৪০ ৷
সে স্থানটি বকুল-মালা ও তিলকরক্ষ-শোভিত বনলক্ষীর সম্মুখস্থ মণ্ডনকার্য্যোপযুক্ত মণিদপণের ন্যায় বিবেচিত হইত। ৪১।
সুবৰ্ণলাভাশায় মলিনমানস সেই সাধক নিৰ্ম্মলজলযুক্ত সেই স্থানটি দেখিয়া মন্ত্রধ্যানে বদ্ধপরিকর হইলেন এবং সিদ্ধির জন্য দিগ্বন্ধন করিলেন । ৪২ ৷
অতু্যগ্রতেজা সাধক দিগ্বন্ধন করিলে পর নাগরাজের মস্তকে অতিশয় ব্যথা হইল এবং তাহার ফণামণি উত্তপ্ত হইয়া উঠিল । ৪৩ ৷
তৎপরে জলমধ্যে অদৃশ্ব নাগরাজ জল হইতে উত্থিত হইয়া এবং সেই মন্ত্রসাধককে দেখিয়া বন্ধনভয়ে কম্পিত কলেবর হইয়া চিন্তা করিলেন । ৪৪ ৷ e
পিঙ্গলবর্ণ ক্রযুগল ও শাশ্রমণ্ডিত এবং বিদ্যুতের ন্যায় পিঙ্গললোচন অকাল কালসদৃশ এই সাধক নাগকুল ধ্বংস করিবার জন্য আসিয়াছে । ৪৫ ৷
এই দুরাত্ম। ইতিমধ্যেই বনমধ্যে দিগ্বন্ধন করিয়াছে। যে পৰ্য্যস্ত আমাকে বন্ধন করিতে না পারে, তাহার মধ্যেই একটা উপায় করা উচিত । ৪৬ ৷
এই জলাশয়ের প্রান্তে মহর্ষি বন্ধলায়ন বাস করেন। তিনি সাধু পুরুষ ; বোধ করি, তিনি আমায় রক্ষা করিতে পরিবেন না। ৪৭। র্তাহার আশ্রমে পদ্মক নামক যে ব্যাধটি তাহার পরিচর্য্য করিয়া থাকে, সেই আমাকে রক্ষা করিবার যোগ্য। ৪৮ ।

				 এই পাতা শেষ সম্পাদিত হয়েছে ০২:২৭টার সময়, ১১ জুলাই ২০১৮ তারিখে।

